
  

INFORMACIJA O EVIDENTIRANIM  DUGOVANJIMA U VEZI SA
  KORIŠTENJEM POSLOVNIH PROSTORA KOJIMA RASPOLAŽE OPĆINA
                                 STARI GRAD SARAJEVO  

                 Poslovni prostori na kojima općina Stari Grad Sarajevo ima pravo raspolaganja
su najznačajniji  ekonomski resurs kojim općina raspolaže. Oni generišu više od 60%
neporeznih vlastitih prihoda odnosno prihoda na koje općina može direktno uticati svojim
aktima  –odlukama  .  Stoga  je  upravljanje  i  provođenje  aktivne  politike  gazdovanja
općinskim  poslovnim  prostorima  osnovna  djelatnost  i  odgovornost  općine  odnosno
Službe za privredu i finansije-Odsjeka za privredu.
                 Općina Stari Grad Sarajevo je jedna od rijetkih općina koja se može pohvaliti
ovolikim brojem poslovnih prostora kojima upravlja i gazduje. Sa druge strane, način
sticanja pojedinih  poslovnih prostora, njihova starost odnosno devastiranost nakon rata
ali i kasnije, veoma često i kompleksni i neriješeni imovinsko pravni odnosi doprinose i
mnoštvu problema koji karakterišu ovu oblast poslovanja. 
                  Ipak, najveći problem predstavlja ukorijenjena nedisciplina zakupaca po
pitanju  ispunjavanja  ugovorne  obaveze  odnosno  neredovno  plaćanje  zakupnine  za
poslovne prostore koje koriste.
                  U prilog ovoj činjenici do sredine 2015 godine išao je i zakonodavni okvir
koji je za naplatu dugovanja predviđao sudsko utuživanje i sudsko iseljenje zakupaca ali
su ti sporovi trajali godinama i najčešće rezultirali nemogućnošću naplate. Na zahtjev i
inicijativu Općine Stari Grad Sarajevo Skupština Kantona Sarajevo je 07.10.2015 godine
usvojila Zakon o izmjenama i dopunama zakona o zakupu poslovnih zgrada i prostorija
(„Službene novine Kantona Sarajevo“,broj 14/97,29/09 i 40/15). Član 29. Stav 1.ovog
zakona  glasi:“Uoliko  zakupac  nije  izvršavao  ugovorom  preuzetu  obavezu  plaćanja
zakupnine za korištenje poslovnog prostora i vodi se sudski postupak za naplatu duga od
četiri i više nenaplaćenih zakupnina ,zakupodavac ima pravo otkazati ugovor o zakupu
poslovnog prostora,  odnosno i  prije  sudske  presude izvršiti  iseljenje  zakupca  iz  svog
poslovnog  prostora  uz  asistenciju  nadležnih  organa  Ministarstva  unutrašnjih  poslova
Kantona Sarajevo. Nadležna Općinska služba će rješenjem naložiti zakupcu iseljenje iz
općinskog  poslovnog  prostora  u  roku  od  osam  (8)  dana  od  prijema  rješenja.  Žalba
izjavljena  protiv  rješenja  službe  ne  odlaže  izvršenje  rješenja.U  ostalim  slučajevima
ugovor o zakupu poslovnih prostorija otkazuje se preko nadležnog suda.“ 
                Stupanjem na snagu odredbi navedenog zakona, općina je konačno dobila
mogućnost i instrument (iseljenje iz poslovnog prostora) da uvede  reda i natjera pojedine
zakupce da počnu poštivati odredbe potpisanih ugovora.
                Stim u vezi tokom 2016 godine iseljeno je 22 zakupca , sklopljeno 35
ugovora o preuzimanju duga i zaključeno 40 Sporazuma o plaćanju duga na rate .



                U periodu od januara do sredine maja tekuće godine iseljeno je 15
poslovnih prostora, sklopljeno 13 ugovora o preuzimanju duga i isti uplaćen kao i
55 Sporazuma o plaćanju duga na rate koji su potpisani   ili u toku potpisivanja.
            Napominjemo da nam je prioritet naplata potraživanja a iseljenje je krajnje
sredstvo koje predhodi dugotrajnim sudskim postupcima za naplatu duga, koji su u
pravilu krajnje neizvjesni.

         U tabelama u prilogu dato je stanje evidentiranih dugovanja pojedinih zakupaca na
dan 03.05.2017.godine.
           Prva tabela obuhvata spisak svih aktivnih zakupaca odnosno zakupaca koji
koriste poslovne prostore i  kojima se uredno vrši  fakturisanje sa dugom od jedne (1)
zakupnine i više. 
            Druga tabela obuhvata spisak svih aktivnih zakupaca sa dugovanjima 4 mjesečne
zakupnine i više sa opisom preduzetih mjera na naplati evidentiranih dugovanja .
            Sljedeće dvije tabele se odnose na evidentirani dug pasivnh zakupaca odnosno
dugovanja pravnih i fizičkih lica koja su u glavnoj knjizi trezora knjiženi kao sumnjiva i
sporna  potraživanja.  Ova  potraživanja  se  odnose  na  zakupce  kojima  se  trenutno  ne
fakturiše i koji  su u najvećem broju davno iseljeni iz poslovnih prostora ali su pri tom
ostala evidentirana potraživanja koja su predmet višegodišnjih sudskih sporova i čija je
naplata krajnje neizvjesna. Nakon što se iscrpe sva pravna sredstva utuživanja, iznosi za
koje se potvrdi da se ne mogu naplatiti , biće predmet otpisa.Do tada moraju ostati u ovoj
evidenciji.  
            Sljedeća  tabela sadrži spisak zakupaca kojima se fakturiše zakupnine u iznosu
od 1,00KM po m2

          U prilogu ovog izvještaja dajemo vam i pregled naplaćenog iznosa zakupnine u
periodu od 2009-2016  godine.  Iskazani  iznosi po godinama rezultat  su kako naplate
tekuće  zakupnine,  fluktuacije  cijena  zakupa  u  skladu  sa  općinsikim  odlukama  kao  i
naplati  utuženih  starih  dugovanja  pretežno  pravnih  lica.  Kao što  se  može  vidjeti  ,  u
periodu  od  2009-2016  godine  naplaćeno  je  prihoda  po  osnovu  zakupnine  poslovnih
prostora ukupno  54.310.025,00KM (sa PDV-eom) .  Imajući u vidu činjenicu da je
procenat tekuće naplate (naplaćene fakture za tekuću godinu) po godinama varirao
i kretao se u rasponu od 73-86% proizilazi da je u navedenom periodu naplaćeno
cca 13.500.000,00KM po osnovu dugovanja .

